Kapital qurilish va ta’mirlash boshqarmasining asosiy vazifalari:
Favqulodda vaziyatlar vazirligining kapital qurilish va ta’mirlash ob’ektlarini vazirlikning tasdiqlangan kapital qurilish va ta’mirlash ob’ektlari manzilli dasturi asosida belgilangan muddatda foydalanishga topshiradi.
Vazirlik kapital qurilish va ta’mirlash ob’ektlarida olib borilayotgan qurilish-montaj ishlarini sifatli bajarilishini texnik nazorat qilishda loyihaviy qarorlarni samarali bo‘lishini ta’minlaydi.
Kapital qurilish va ta’mirlash ob’ektlari uchun ajratilgan mablag‘lardan foydalanishning samaradorligini oshirish, kapital qurilish va ta’mirlash ob’ektlarining qurilish muddatlarini kamaytirish amalga oshiradi, ob’ektlarga inspektorlik qiladi, nazorat o‘lchovlarini o‘tkazadi. 
FVV binolarini rekonstruksiya qilish, kapital qurish va ta’mirlash bo‘yicha o‘rnatilgan tartibda buyurtmachilar bilan shartnomalar tuzadi.
Kapital qurilish va ta’mirlash ob’ektlari harajatlarini byudjet va boshqa mablag‘lar hisobidan moliyalashtiradi.
KQvaTBning asosiy funksiyalari:
vazirlik rahbariyatining topshirig‘iga asosan respublikaning
uch yillik Investitsiya dasturiga kiritilgan loyiha parametrlariga aniqliklar kiritish va unga yangi loyihalarni o‘rnatilgan tartibda O‘zbekiston Respublikasi Iqtisodiyot vazirligiga taqdim etish uchun takliflar tayyorlash;
tasdiqlangan investitsiya dasturi va ajratilgan moliya manbalari asosida vazirlik kapital qurilish va ta’mirlash ob’ektlarining manzilli dasturlari loyihalarini kelgusida Iqtisodiyot vazirligi va Moliya vazirligi bilan kelishish uchun tayyorlash;
vazirning buyrug‘i va farmoyishlariga asosan vazirlik kapital qurilish va ta’mirlash ob’ektlarining manzilli dasturlariga o‘zgartirishlar kiritish to‘g‘risida takliflar kiritish;
vazirlik binolari va maxsus inshootlaridagi kapital qurilish (rekonstruksiya), kapital ta’mirlash ob’ektlaridagi muhandislik kommunikatsiyalarini rivojlantirishni ko‘rib chiqish va rivojlantirish masalalarini hal etishda ishtirok etish.
Loyihalashtirish doirasida:
tanlov hujjatlari asosida loyihalash uchun dastlabki – ruxsatnoma hujjatlarini tayyorlash, “loyiha” bosqichida buyurtmalarni joylashtirishni tashkillashtirish;
loyihalash uchun topshiriqlar berish;
tanlov savdosi g‘olibi bilan shartnoma tuzadi, loyiha va tanlov hujjatlarini olish uchun kalendar jadvali ishini kelishish;
tegishli tashkilotlar bilan tajriba, ilmiy-tekshirish, geologik va boshqa ishlarni bajarish uchun shartnomalar tuzish;
ijrochilar bilan shartnoma majburiyatlariga rioya etish bo‘yicha nazorat olib borish;
ekspertiza o‘tkazish, kelishish, tanlov hujjatlari va loyihani tasdiqlash hamda vakolatli ekspertiza organlari xulosasi va pudratchi tashkilotlarning tanbehlari asosida tegishli hujjatlarga o‘zgartirishlar va to‘ldirishlar kiritishni tashkillashtirish.
Kapital qurilish va ta’mirlash ob’ektlarida qurilish maydonlarini tayyorlash doirasida: 

qurilish maydonlarini tanlash va ajratish komissiyasi ishlarida ishtirok etish;
qurilish maydonida joylashgan elektr uzatish va aloqa liniyalari, temir yo‘l uchun ajratilgan yo‘llar, er osti kommunikatsiyalari (kabellar, gaz quvurlari, oqova va boshqa) zonasida ish olib borishni tashkillashtirish;
ob’ektning o‘ziga tegishli bo‘lgan gaz, suv, bug‘ va elektr energiyasi ta’minoti bo‘lmagan shaharlar va boshqa aholi punktlarida hamda FVV tuzilmalari joylashgan hududlarda qurilish davrida elektr energiyasi, gaz, suv va bug‘larning mavjud manbalaridan foydalanishni tashkillashtirish;
o‘rnatilgan tartibda daraxtlarni kesish, ularni boshqa joyga ko‘chirish, zarurat tug‘ilganda – pudratchi qurilish tashkilotlariga daraxtlarni kesish haqidagi ruxsatnomalar olib berish;
qurilish va ta’mirlash ob’ektlari hududlarida buzilishi, ko‘chirilishi yoki rekonstruksiya qilinishi ko‘zda tutilgan uylarda istiqomad qiluvchi fuqarolarni ko‘chirilishini ta’minlash;
zaruriy hollarda ob’ektning umumiy narxi hajmida qonunda belgilangan tartibda, mevali daraxtlar va ekinlar hamda buzilishi ko‘zda tutilgan shaxsiy mulkga tegishli bo‘lgan uylar va inshootlarning narxini fuqarolarga to‘lashni amalga oshirish;

davlat, xususiy tashkilotlar va jismoniy shaxslarga tegishli bo‘lgan  ob’ektlarni qurilish va ta’mirlash loyihalariga kiritish uchun asoslash hamda buzilishi ko‘zda tutilgan bino va inshootlarning qoldiq bahosi hisobotlarini tekshirish;
buzilayotgan bino va inshootlardan chiqadigan materiallarni hisobini yuritish va kelgusida ishlatish uchun topshirish;
qurilish asosi uchun geodezik tahlil asosini  yaratish;
ob’ektlarni O‘zbekiston Respublikasi Davlat arxitektura va qurilish inspeksiyasidan ro‘yxatdan o‘tkazish hamda pudratchi tashkilotlarning faoliyati va ish olib borishi uchun litsenziyalarini tekshirish, avtorlik va texnik nazorat yuritish, qurilish-montaj ishlari uchun ruhsat olishni ta’minlash.

